
REALIDADES OU LENDAS

Na comarca, os mais vellos do lugar contan ainda esta lenda: cando o
diano tentou a Xesus Cristo no seu retiro, ante a impotencia dos seus
ofrecementos, terminou por prometerlle o mundo enteiro se o adoraba,
culminando a sua oferta, tras mostrarlle as marabillas do universo, con
esta frase, “Si postrado me adorares, todo esto te daré, excepto
Cambados, Fefindns y San Tomé”. Non deberiamos deducir, con todo, que
os cambadeses, do mesmo xeito que os Rolling Stones, profesan algunha
sorte de simpatia polo diafio. Nin tampouco que todos os demos falan
castelan, nun puro exercicio de maniqueismo digldsico. Asi e todo, deste
antigo relato podemos extraer, cando menos, dias conclusidons. Primeira,
gue os cambadeses estan orgullosos da sua terra, ata o punto de incluila
entre os mitos fundamentais do cristianismo, e como veremos non lles
faltan razons; segunda, que Cambados non é Unico, sendn plural. Pois tres
son, como minimo, os lugares que o visitante chama Cambados e que,
pola contra, os cambadeses diferencian con claridade meridiana, a saber:
Fefinans, Cambados e Santo Tomé.

Se o visitante accede a Cambados polo novo enlace coa autovia do
Salnés e a autoestrada A-9, gozara dun espectaculo privilexiado: os
vinedos da denominaciéon de orixe Rias Baixas, verde esmeralda na
primavera, avermellado no outono, ou espidas cepas na invernia. Os
emparrados, altos postes de pedra e arame, esténdense, como outro mar,
solido e rectilineo, ante os nosos ollos, como precisas arquitecturas que
sostefien alto o orgullo das rias: o viflo branco da variedade albarifia, un
dos mellores e mais premiados vifios brancos do mundo, de sabor
certamente non menos prezado que o seu eufénico e poético nome. Pois
foi outro poeta evocado polo mesmo nome do vifio, don Alvaro
Cunqueiro, a cuxa simple mencién non é mester engadir cousa ningunha,
un dos primeiros mentores do albarifio, ao que proclamou principe
dourado dos vifios, cando este caldo ainda era patrimonio oculto dos
reconditos fogares aldeans, nos albores dos anos cincuenta. E o mar
sempre, Cambados estd metido no mar, e o mar marca a paisaxe de
Cambados, as espectaculares secas, os solpores vermellos e irrepetibeis
deste fondo da ria de Arousa, e sobre todo, o sustento cotian de
mariscadoras, bateeiros e pescadores, de cerco e de altura.

Porque Cambados é mar, e é vifio e é poesia; non necesariamente
nesta orde consecutiva, sendn, antes ben, nunha perfecta e sincrénica
simbiose.



VINO E POESIA

Talvez algunha destas razéns poida explicar a estrana fascinacidon que
este privilexiado recuncho de Rias Baixas esperta en propios e estrafios,
esta particular combinacién de amor e odio que non transixe coa
indiferenza, nin sequera, en ocasions, coa autocompracencia.

Por pofier un exemplo, o gran Ramoén Cabanillas -probablemente a
voz mais singular e totalizadora da poesia galega deste século que
despedimos hai poucos anos- dedicou a sua paisaxe nativa as fermosas
palabras que podemos ler, gravadas en pedra, no seu monumento no
paseo da Calzada cambadés:

A ti, meu Cambados, probe e fidalgo e sonador
que, O cantareiro son dos pinales

i 6 agarimo dous teus pazos lexendarios,
dormes deitado 0 sol, d veira do mar.

Dedicatoria esta dos seus miticos libros Vento mareiro e Da terra
asoballada; pero non € menos certo que estes mesmos libros contefen
versos mais implacabeis con esta vila na que o vate abriu os seus ollos a
luz primeira: jVila morta, vila morta, / artesana e marifieira, / na que me
criéil... O propio Cabanillas arrastrou toda a sua vida esta ambivalencia,
combativo na sua terra contra as suas lacras seculares -o caciquismo, o
desarraigo, a prepotencia das suas clases dirixentes, a submision das
humildes-, a estrafiouna ata a dor cando estivo lonxe. Tal é a condicion do
cambadés, ou do cambaddmano, adxectivos que son, con frecuencia,
coincidentes. Todo aqui, a vista esta -e a vista desprégase sobre os dons
da natura e as xentes- pode desatar paixéns. Mesmo o vifio.

Arredor do albarifio, que se non é un vino exclusivo de Cambados,
certamente si que é promocionado e coidado -mimado, para ser mais
precisos- en Cambados mais que en lugar ningln da xeografia, celébrase,
todos os Agostos, unha das festas maiores de Galicia. A Festa do Albarifio,
unha das mais antigas da peninsula dedicada a un vifo, esta perdendo na
actualidade, agardemos que non definitivamente, o caracter
marcadamente cultural dos seus inicios para converterse nunha
celebracién ludica e multitudinaria que transforma radicalmente por uns
dias as tranquilas ruas de Cambados nunha algarabia festiva e multicolor.



Se o visitante cofiece Cambados nestas datas e retorna, ou viceversa, non
deixara de advertir o contraste.

De rigor, en calquera caso, € a visita a calquera das multiples adegas,
sexa as modernas industrias ou as pequenas adegas artesanais, ou aos
loureiros ou furanchos, onde a elaboracién do vifio albarifio segue sendo
unha arte familiar, para catar in situ o prezado ouro liquido do Salnés.

OS TRES LUGARES DE CAMBADOS

O centro neuralxico de Cambados é o Pazo de Fefifians, coa sua
praza, que forman un conxunto certamente espectacular, a postal por
excelencia. Fefifnans é tamén para os cambadeses o nucleo habitado en
torno 4 praza do mesmo nome, praza que foi mercado e antes patio de
armas do pazo que ainda a abraza e caracteriza, malia a ruptura da sua
orixinal idea unitaria e do anacronico trafico rodado que a atravesa e
desfigura. Cambados, o segundo lugar, o que da nome ao conxunto,
situabase orixinariamente perto da actual casa do concello, a cuxos pés
chegaba o mar ainda hai poucas décadas. Santo Tomé do Mar, ou
Santomé, o terceiro, mantén o cardcter marineiro nos seus calellos
apertados, penetrando no mar por unha recente ponte de pedra, que
termina nos restos da torre de San Sadurnifio, pintoresca paraxe na que
non custa imaxinar as pantasmas de dona Xoana de Castro, abandonada
polo rei Pedro | o Cruel trala noite de vodas, ou de dona Maria de Hungria,
suspirando polo seu namorado Paio Gomez de Soutomaior. Con razon
este lugar foi chamado Torre de Namorar por outro poeta, esta vez da
irma ria de Vigo, Emilio Alvarez Blazquez.

Pero existen outros Cambados que estenden o seu verde vexetal e o
seu gris de pedra ao redor deste triplo nucleo Fefifians-Cambados-
Santomé, son os outros lugares: Corbilldn, Vilarifio, Oubifa... E Castrelo,
alén do Umia, camifio xa da Lanzada, unha das praias mais famosas de
Galicia, atractivo turistico senlleiro, prodixio da area milagrosamente
conservada e rexenerada, tombolo que une O Grove a terra firme desde
hai uns poucos séculos, pechando polo sur este espazo uUnico de ria de
Arousa, ou mar da Arousa -en palabras do poeta Fermin Bouza-Brey-
envexa de solpores e de mares. O solpor é o crepusculo singular na ria coa
sua luz unica, onde confluen todos os matices mais calidos da cor. Son
famosos os poéticos solpores de Cambados, xa dixemos, case tanto como
o vifio albarifio.



Porque son multiples as referencias as que podemos acudir para falar
de Cambados, pero razdns de espazo obrigan a cinguirnos a unhas poucas:
a poesia, o vino -froito predilecto da terra-, o mar e a fecundidade dos
seus produtos, a pedra e as suas formas. Para rematar, e non menos
importante, sendn base e soporte de todo, a xente; pois non existe
paisaxe estabel se non hai xente que a habite e mantefa vivindo dos seus
recursos e asegurando, ao tempo, a sua continuidade, en permanente
simbiose entre poboacién humana e medio; ou sexa, isto quedaria
incompleto sen outro elemento esencial: os homes e mulleres do Salnés.

O SALNES

Pois o Salnés -a terra salinensis, como foi bautizado en lingua latina
este val- conserva ainda raices mais antigas, célticas, nos seus toponimos,
como na propia palabra Cambados; e o Salnés é o substrato no que
Cambados florece como un dos froitos escollidos deste privilexiado
mosaico de mar e terra entrelazados que forma as Rias Baixas. O val do
Salnés forma unha acolledora repisa de suaves ondulacions, mansas como
o mar que a orla, delimitada polos montes de Xiabre, Lobeira e Castrove,
fermosos miradoiros que permiten apreciar nunha soa ollada a
maxestosidade do val e da ria, é o solar no que Cambados asenta.

E se grande no Salnés é o papel da pedra feita arte, e o do chan fértil,
gue se encarna no viiio e nas feraces hortas e floridos xardins, non é
menor a importancia do mar. Unha das estampas que non deixa de
sorprender, sobre todo se o visitante é persoa de interior e prolonga o seu
paseo preto do mar un tempo, é a das espectaculares mareas. A baixamar,
a seca na terminoloxia popular, descobre enormes extensidons do fondo
marifio case chan cubertas de argazo onde repousan as embarcacions
temporalmente abandonadas polo mar.

Nas secas correspondentes d4s mareas vivas é posibel chegar
camifiando, segundo aseguran os cambadeses, desde a torre de San
Sadurnifno, en Santo Tomé, ata a nomeada illa da Toxa, situada na sua
fronte. Pero, ainda que posibel, tal paseo non é aconsellabel, pois na
marea alta o mar recupera o seu territorio de forma repentina entre
veloces correntes. Se o visitante é de espirito poético e melancdlico,
asistira tamén na seca a decadente beleza dalgunha dorna, o tipo mais
tradicional de embarcacién pesqueira, que desintegra lentamente o seu



esqueleto de madeira, devorada polo verde lodo e o abandono, como un
tributo mais a estes tempos de uniformizacion e velocidade.

TANTO MAR

No mar estan outros recursos fundamentais das Rias Baixas, que lle
dan xusta fama: a pesca e o marisqueo. A singularidade destas augas,
mestura Unica de caracteristicas ocednicas e continentais, con particulares
correntes e continuas mareas renovadoras, proporciona habitat propicio a
multitude de especies que son manxar exquisito, e isto non é esaxeracion
por mais que sexa topico: desde o abundante mexillon, cultivado en
parques de bateas que son, en si mesmos, unha fermosa paisaxe a que os
actuais catamarans turisticos permiten acceder, ata un marisco singular e
non tan estendido: a vieira, saborosisimo bivalvo de conchas asimétricas
con diferente aplicacion -a valva plana para revestir vivendas e illalas da
humidade, como é ben visible na ermida da Toxa; mentres que a valva
codncava, usada como recipiente, chegou a ser, no correr dos séculos, un
dos simbolos xacobeos por excelencia, distintivo dos peregrinos-. Vieira
gue en moi poucos lugares, aparte de Cambados, pode ser degustada,
igual que o seu parente de menor tamafio, a zamburifa; porque, malia a
sUa evidente estética, o importante destes moluscos non é o continente,
sendn o contido. Se o visitante os proba, por forza coincidird niso. Dos
crustaceos e peixes da ria, capturados ainda con ancestrais artes
tradicionais de pesca, como as nasas, caberia dicir outro tanto, pero non
sairiamos da gastronomia nesta exposicion, e xusto € sinalar que
Cambados ofrece moitas mais cousas.

PEDRA VIVA

Ofrece, por exemplo, unha arquitectura diversa, representativa de
todas as tipoloxias construtivas, tradicionais e cultas, da Galicia litoral,
desde as pequenas casas marifeiras asentadas nos pelouros graniticos,
como as situadas fronte a igrexa de San Francisco, vivendas de patin ou
escalinata exterior que permite acceder a planta principal, reservando o
baixo para os trebellos de pesca -casa con patin é a casa natal de
Cabanillas en Fefifians- ata as casas fidalgas de escudo e ornamentos en



pedra, culminando nos pazos, dos que Cambados mostra sobrados
exemplos, completos conxuntos construtivos que na sua forma orixinaria
foron explotacions autosuficientes -segundo o dito, non podia falarse de
pazo se non habia hérreo, capela e pombal- que ainda mantefien hoxe,
nalguns casos, parte do seu territorio e caracteristicas.

Destas xoias da fidalguia, que mostran intenso contraste coas
pequenas casas de labregos e marifeiros, baste citar tres, pois a simple
enumeracion seria longa. O pazo dos Figueroa, o palacio a secas para 0s
cambadeses, o da praza de Fefifans, que por si s& mereceria capitulo 3
parte, cos seus dous corpos do século XVII con torres ameadas e redondas
balconadas, o seu arco ainda hoxe conservado, Unico supervivente dos
gue cercaban a primitiva praza, os seus orixinais escudos con sereas -que
fan referencia a outra fermosisima lenda, a do guerreiro rescatado da
morte pola doncela anfibia coa que procreara a sua lifaxe-, a sua igrexa -a
de San Benito, coa garda pétrea dos seus Balboas-, as sias murallas que
rodean xardins e hortas, a sia Torre da Homenaxe exenta -onde don Juan
Sarmiento de Valladares mandou escribir en pedra prudentes consellos
gue comezan con este: Condcete a ti mismo-, e ata o seu propio bosque
no corazén da urbe. Outros dous pazos, nos que o visitante reparara, son
o dos Ulloa en Cambados, camifio do monte da Pastora; e o de
Montesacro, en Santomé, que segue mirando ao mar como outrora,
convertido hoxe en asilo de ancians.

E toda esta arquitectura, ou case -pois hai meritorias excepciéns
como o edificio da Xuventude, preto da igrexa parroquial, ou a casa
modernista da rua Real, recentemente restaurada, na que habitou un
tempo outro xenio das letras, nativo da proxima Vilanova de Arousa, don
Ramoén Maria del Valle-Inclan, nas que campaba o tixolo vermello- é labor
de pedra, artesania do granito traballado manualmente polos canteiros
qgue converteron fachadas, muros, arcos, balcéns ou relevos en filigranas
gue o tempo e a humidade van cubrindo dunha patina escura, que resalta
ainda mais a sua beleza, pois en materia de pedra a vellez non é demérito.

Tampouco hai obra menor, non o son os multiples cruceiros que se
descobren en cada recuncho da vila e as sUas parroquias, nin o son os
lavadoiros colectivos con cuberta de tella, por citar duas evidencias mais
das bondades da pedra. Traballo humano e pedra foron sempre unidos no
Salnés, baste citar os milenarios petréglifos gravados na Pedra do Cribo no
proximo Monte Castrove, vecifio a sua vez de outro prodixio da pedra, o
mosteiro da Armenteira, onde san Ero, o santo mais poético do santoral,
se detivo para escoitar o canto dun paxaro, advertindo a sua distraccion
cando xa transcorreran douscentos anos.



Pois non é sinxelo, en Cambados, escapar ao encanto da poesia. Nin
ao da pedra, nin sequera a arquitectura simplemente funcional escapa a
sua suxestidon: boas probas diso son o primitivo peirao de pedra de
Cambados, o muiio de mareas da Seca, en Corbilldn, ou a antiga fabrica
de conservas Pefia, situada en lugar privilexiado no novo paseo maritimo.
Ao final deste paseo, que se estende desde Santo Tomé ata A Calzada, o
centro comarcal entre o parador de turismo e o concello, ten a Ramodn
Cabanillas, en efixie, como porteiro, e é un bo escaparate do Salnés -a
historia, o medio natural, o viiio e a cultura- que pode introducir o
visitante nas suas claves.

OS ARREDORES

Poucas cousas, con todo, tan estilizadas e perfectas na sua
simplicidade, mais que mineral organica, que os arcos espidos das ruinas
de Santa Marifia do Dozo, dorsum ou outeiro, que foi o primitivo solar de
Cambados, arcos que, en palabras de Cunqueiro, sostefien o aire, e con
gue eficacia. Desde o miradoiro do monte da Pastora, situado neste lugar,
pode contemplarse unha fermosa panoramica de Cambados, os edificios
intercalados entre o verdor de parras e hortas, O Grove a nosa esquerda,
o tranquilo mar de Arousa tendido ante os nosos ollos, e a illa do mesmo
nome navegando nel, entre os poligonos de bateas, como un fragmento
de litoral desprendido das suas amarras, a medio camifio entre O Salnés e
O Barbanza.

Pasado Santomé, ao sur de Cambados, o Umia, rio xerador e
vivificador do val d’O Salnés, entrega as suas augas ao mar nunha paisaxe
de marismas e carrizais, enseada intermareal de intensa sedimentacion
gue continda ata O Grove por Noalla e O Bao, espazo natural protexido
polo convenio de Ramsar, pero ainda sometido a multiples ameazas, e
refuxio predilecto de multitude de aves acuaticas -case duascentas
especies ornitoldxicas, mais dun terzo nidificantes, estan documentadas
neste santuario ecoldxico-. Tras alzarse sobre a desembocadura do Umia,
a estrada penetra en Castrelo, ultima parroquia da costa de Cambados -se
consideramos Corbillén a primeira-. Orlando a beiramar, érguense ainda
as vellas telleiras, construcions hoxe abandonadas, a ultima hai s6 unha
década, que foron obradoiros artesanais para a elaboracion de tella e
tixolo que logo eran transportados polos ghaledns, grandes embarcacions
de madeira a vela, a toda a ria. Como curiosidade, apuntemos que a



materia prima, o barro, era extraido tamén do fondo marifio desta mesma
enseada durante a seca.

En Castrelo, se o azar e o tempo se confabulan ao seu favor, e o
viaxeiro dispén de dnimos para emprender un labor de detective que tera
a sla recompensa, pode intentar a localizacidén dun lugar singular: o taller
e museo ao aire libre do escultor Manolo Paz, natural desta parroquia.
Non deixara de advertir que aqui as pedras, liberadas das penurias
urbanas, respiran con absoluta liberdade -como diria o propio artista- no
seu hdbitat mais propicio, entre a auga, a terra e os pifieiros. Idéntica
sensacion, e parecidas dificultades, experimentara o visitante noutro
espazo privilexiado, o miradoiro de San Cibran, no proximo concello de
Meano. Como Francisco Leiro e moitos outros, os escultores do Salnés
crean formas e mundos de pedra que beben das fontes da tradicion, tralo
ronsel do gran escultor cambadés de principios de século, Francisco
Asorey, poeta da pedra como o seu paisano e amigo Ramdn Cabanillas o
foi das palabras. Entre os pintores, ningun tan cambadés, como Lino Silva,
porque ser cambadés, certamente, é unha forma de sentir o mundo e non
soO de representalo.

Chegados a este punto, posto que dos nosos artistas
contemporaneos falamos, faise forzoso pedir desculpas aos non
nomeados, e ainda expofierse as suas iras mais que xustificadas, pois os
artistas do Salnés, novos e veteranos, son lexion, e a sUa calidade non
desmerece da cantidade. Pequemos, pois, por omisidn e por escrito, que
non de pensamento, con todos os nomes ausentes, apelemos & sua
benevolencia, e deixemos ao visitante a grata tarefa de descubrir por si
mesmo as suas obras.

OS CAMBADESES

E chegamos ao cuarto vértice deste rapido esbozo: a xente. Os
cambadeses son donos dunha particular idiosincrasia, que os caracteriza
ainda entre os seus veciiios de Ribadumia ou Vilagarcia, orgullosos,
traballadores, emprendedores, arroutados ata o cerne, excesivos para o
bo e o malo -hai unha crénica negra ben documentada-, celosos
gardadores da sua particular composicién espiritual, mestura de virtudes e
defectos -tan dificiles de separar como a auga e o vifio cando se
combinan-, cunha relixiosidade que raia no exhibicionismo; e, con
frecuencia, menos conscientes do seu riquisimo patrimonio natural e



cultural do que debesen. Xentes, en suma, coas que se pode estar en
acordo ou en desacordo, e a miudo estamos en desacordo os que
chegamos de féra, pero as que non cabe negar unha forte personalidade.
E, se non podemos garantir a exactitude do retrato, non por critico menos
apaixonado, si podemos polo menos acreditar a sua sinceridade
subxectiva.

Os cambadeses non viven, con todo, mirando ao seu pasado no que
conviven as glorias sefioriais e lendarias de pazos, torres e igrexas, as que
aludimos, con realidades esgazadoras, comuns a toda Galicia, como a
terrible sangria da emigracion masiva, que moitas veces non atopou
paraisos alén dos mares, sendn fame outra vez -e mais dura por ser fame
sufrida lonxe da terra-; e diso dan boa conta coplas populares coma esta,
de comezos do século XX, por fortuna felizmente recolleitas e salvadas do
esquecemento azaroso da memoria:

Birbirichos do Serrido
xoubas, castanas asadas,
vifio novo de Tragove,

pan agre de milla branca,
cachelos, xurés fritidos

i quén por aca vos pillara !

Aclaremos, ainda que o lector talvez xulgue esta aclaracién
prescindible, que os alimentos citados eran tradicionalmente os das clases
baixas, simbolos xa que logo da pobreza, pero polos que o emigrante sen
fortuna suspira en terra allea.

Nun cofiecido poema, Bertolt Brecht preguntase con ironia polos
autores reais que construiron as marabillas de Tebas ou de Babilonia, se
foron os reis cuxos nomes figuran nas inscricions quen arrastraron os
grandes bloques de pedra e os ergueron no seu sitio coas suas propias
mans. Noés, no Salnés, estamos seguros de que a resposta é negativa,
foron as mans artesas dos canteiros e carpinteiros, as mans habiles das
tecedeiras que cosen redes, as mans curtidas de campesifios e marifieiros
as que humanizaron esta paisaxe. Terminemos, pois, cunha homenaxe a
estas xentes andnimas e imprescindibeis, e tamén cunha efeméride,
recollida por outro cambaddmano, o historiador Dionisio Pereira, que fala
do seu caracter emprendedor. O |17 de decembro de 1917, Cambados
inaugurou o primeiro Pdsito de pescadores de todo o litoral espanol.
Porque a batalla por mellorar as condicidns de vida e traballo das persoas
non é tampouco unha xesta menor, e porque o futuro aberto, sen dubida,



é o froito inacabado dos sofios de cantas xeracidns nos precederon nesta
andaina.



